
1. ინსტრუქცია ტენდერში მონაწილეთათვის 

 

1.1. ელექტრონული სახელმწიფო შესყიდვა ტარდება სახელმწიფო შესყიდვების ერთიანი 

ელექტრონული სისტემაში (შემდგომში - სისტემა). 

1.2. სახელმწიფო შესყიდვების ერთიან ელექტრონულ სისტემაში შესყიდვის პროცედურები 

ხორციელდება საქართველოს კანონის „სახელმწიფო შესყიდვების შესახებ“ და „გამარტივებული შესყიდვის, 

გამარტივებული ელექტრონული ტენდერისა და ელექტრონული ტენდერის ჩატარების წესის“ შესაბამისად. 

1.3. სატენდერო წინადადების წარდგენისთვის უნდა იყოთ დარეგისტრირებული სისტემაში  

მიმწოდებლის სტატუსით, შემდეგ ვალდებული ხართ გაეცნოთ აფიდავატს და დაეთანხმოთ მას (გაცნობას და 

თანხმობას ადასტურებთ სისტემის მეშვეობით).  

1.4. ამის შემდეგ მიმწოდებელი ვალდებულია ჯერ წარმოადგინოს სატენდერო წინადადების 

უზრუნველყოფის  ელექტრონული გარანტია, ხოლო შემდეგ გადაიხადოს ტენდერში მონაწილეობის 

საფასური.  

1.5. სატენდერო წინადადების უზრუნველყოფის ელექტრონული გარანტია უნდა იქნას 

წარმოდგენილი სატენდერო  განცხადებაში მითითებული სავარაუდო ღირებულების 1%–ის ოდენობით. 

ტენდერში მონაწილეობის საფასური შეადგენს 50 ლარს.  

1.6. ელექტრონული გარანტიის წარდგენისა და საფასურის გადახდის სისტემაში არსებული 

ავტომატური  საშუალებების გაუმართაობის შემთხვევაში, ყოველ კონკრეტულ ტენდერში, ელექტრონული 

გარანტიის წარდგენა და საფასურის გადახდა შესაძლებელია განხორციელდეს სააგენტოსთან შეთანხმებით, 

ტექნიკური დოკუმენტაციის სისტემაში ატვირთვამდე სახელმწიფო შესყიდვების განხორციელების წესის 

შესახებ დებულებით გათვალისწინებული  პროცედურების გამოყენებით. აღნიშნული ქმედებების 

განხორციელების გარეშე თქვენ არ გექნებათ სატენდერო წინადადების წარდგენისა და შესაბამისად , 

ტენდერში მონაწილეობის შესაძლებლობა. 

1.7. მას შემდეგ რაც ზემოაღნიშნულ ქმედებებს განახორციელებთ, თქვენ უფლება გაქვთ სისტემის 

მეშვეობით წარადგინოთ სატენდერო წინადადება.  

1.8. სატენდერო წინადადება შედგება სატენდერო წინადადების ფასისგან და ტექნიკური 

დოკუმენტაციისგან.  

1.9. ტექნიკური დოკუმენტაცია არის პრეტენდენტის მიერ  სისტემაში ატვირთული  შესყიდვის 

ობიექტისა და პრეტენდენტის შესახებ ნებისმიერი სახის ინფორმაცია, რომელიც მოთხოვნილია სატენდერო 

განცხადებითა და სატენდერო დოკუმენტაციით,  

1.10. ტექნიკური დოკუმენტაციის ატვირთვის შემდეგ, თქვენ გაქვთ შესაძლებლობა  მიუთითოთ 

თქვენი სატენდერო წინადადების ფასი კანონმდებლობით გათვალიწინებული ყველა გადასახადის 

გათვალისწინებით.  

1.11.  სატენდერო წინადადების ფასის მითითებისთანავე თქვენ უფლება გაქვთ მიიღოთ 

მონაწილეობა ელექტრონულ ვაჭრობაში, რომელიც იყოფა ძირითად  დროდ და დამატებით 3 რაუნდად.  

1.12. ძირითად დროში უფლება გაქვთ ცვალოთ თქვენი ფასი, კლებადობის პრინციპის 

გათვალისწინებითა და შემსყიდველის მიერ განსაზღვრული ბიჯზე არანაკლები ოდენობით.  

1.13. ბიჯი არის სატენდერო წინადადების ფასის კლების წინასწარ განსაზღვრული მინიმალური 

ოდენობა, რომელიც მითითებულია სატენდერო  განცხადების შესაბამის ველში.  

1.14. დამატებითი რაუნდების თითოეულ რაუნდში პრეტენდენტს უფლება აქვს მხოლოდ ერთხელ 

შეამციროს წინადადების ფასი, რისთვისაც განესაზღვრება ორი წუთი, დამატებით რაუნდებში მონაწილეობა 

სავალდებულო არ არის და პრეტენდენტს უფლება აქვს რაუნდში მონაწილეობა არ მიიღოს და, შესაბამისად 

ძალაში დარჩება მის მიერ ბოლოს დაფიქსირებული ფასი. რაუნდებში მონაწილეობის მიღება გულისხმობს 

ზემოთ აღნიშნული პრინციპით ფასის შემცირებას ან მის იგივე ოდენობით დატოვებას.  

1.15. დამატებით რაუნდებში მონაწილეობის უფლება აქვთ მხოლოდ იმ პრეტენდენტებს, 

რომლებმაც ძირითად დროში წარადგინეს წინადადება დადგენილი წესით. პირველ რაუნდში პრეტენდენტის 

მიერ წინადადების ფასის  წარდგენის  რიგითობა  განისაზღვრება  ძირითად დროში წარდგენილი 

წინადადების ფასის მიხედვით. კერძოდ, პირველ რაუნდში ბოლო შეთავაზებას აკეთებს ის პრეტენდენტი, 

რომელმაც ძირითად დროში  ყველაზე დაბალი ფასი დაფიქსირა, ხოლო ყოველ მომდევნო რაუნდში – კი ის 

პრეტენდენტი, რომელმაც წინა რაუნდში ყველაზე დაბალი ფასი დააფიქსირა. წინადადების თანაბარი ფასების 

დაფიქსირების შემთხვევაში, რაუნდში  ბოლო შეთავაზებას აკეთებს ის პრეტენდენტი, რომელმაც პირველმა 

დააფიქსირა  ასეთი ფასი.  

1.16. მას შემდეგ რაც დასრულდება დამატებითი რაუნდები, სისტემა პრეტენდენტებს აჯგუფებს 

სატენდერო წინადადების ფასის მიხედვით, ამის შემდეგ შემსყიდველი ორგანიზაციის მიერ მოწმდება 

ყველაზე დაბალი ფასის მქონე პრეტენდენტის ტექნიკური დოკუმენტაცია. 

1.17. იმ შემთხვევაში თუ ორი ან მეტი პრეტენდენტის მიერ სისტემაში მითითებულია თანაბარი 

ფასი, სისტემა  ავტომატურად ანიჭებს უპირატესობას იმ პრეტენდენტს, რომელმაც პირველმა მიუთითა 

სატენდერო წინადადების აღნიშნული ფასი.  

1.18. თუ პრეტენდენტის მიერ წარმოდგენილი ტექნიკური დოკუმენტაცია არ შეესაბამება 

სატენდერო განცხადებისა და სატენდერო დოკუმენტაციის მოთხოვნებს, შემსყიდველი მას განუსაზღვრავს 

არაუმეტეს 3 დღისა ტექნიკური დოკუმენტაციის დაზუსტებისთვის. დაუშვებელია ტექნიკური 

დოკუმენტაციის ისეთი დაზუსტება, რომელიც გამოიწვევს სატენდერო  წინადადების არსებით ცვლილებას 

და მოახდენს გავლენას სატენდერო წინადადების ფასზე.  

1.19. იმ შემთხვევაში თუ ყველაზე დაბალი ფასის მქონე პრეტენდენტმა წარმატებით გაიარა ყველა 

ზემოთ მოყვანილი ეტაპი (არ იქნა დისკვალიფიცირებული) შემსყიდველი დებს მასთან სახელმწიფო 

შესყიდვების შესახებ ხელშეკრულებას.  

1.20. ყველაზე დაბალის ფასის მქონე პრეტენდენტის დისკვალიფიკაციის შემთხვევაში შემსყიდველ 

ორგანიზაციას უფლება აქვს  მიმართოს ყველაზე დაბალი ფასის მქონე მომდევნო პრეტენდენტს, თუ ამ 

პრეტენდენტის მიერ სისტემაში ატვირთული ტექნიკური დოკუმენტაცია შეესაბამება სატენდერო 

განცხადებასა და სატენდერო დოკუმენტაციაში მოცემულ მოთხოვნებს.  

1.21. ელექტრონული ტენდერის შეწყვეტა: 

             ა)  სატენდერო კომისიას უფლება აქვს შეწყვიტოს ტენდერი თუ ყველაზე დაბალი ფასის მქონე 

პრეტენდენტის დისკვალიფიკაციის შემდეგ, თუ მომდევნო ყველაზე დაბალი ფასის მქონე პრეტენდენტის  

წინადადების ფასი  ბაზარზე შეცვლილი გარემოებების შედეგად, მნიშვნელოვნად აღემატება 

დისკვალიფიცირებული პრეტენდენტის მიერ შემოთავაზებულ ფასს ან/ და ამ შესყიდვის ობიექტის საბაზრო 

ღირებულებას.  

            ბ) სატენდერო კომისიას უფლება აქვს გამარტივებული ელექტრონული ტენდერისა და ელექტრონული 

ტენდერის შემთხვევაში ხელშეკრულების დადებამდე  ნებისმიერ დროს  შეწყვიტოს შესყიდვის პროცედურა, 

თუ ეს აუცილებელი გახდება მისგან დამოუკიდებელი და წინასწარ გაუთვალისწინებელი ობიექტური 

მიზეზებით, აგრეთვე  საქართველოს სახელმწიფო  ან/და საზოგადოებრივი ინტერესებიდან გამომდინარე.  

           გ) შესყიდვის პროცედურების შეწყვეტის შემთხვევაში  შემსყიდველი ორგანიზაცია ვალდებული არ 

არის, პრეტენდენტებს წარუდგინოს კონკრეტული მტკიცებულება  ან დეტალური ინფორმაცია, რომლის 

საფუძველზედაც მიიღო  ეს გადაწყვეტილება. შესყიდვის პროცედურების შეჩერებისას ან შეწყვეტისას  

შემსყიდველი ორგანიზაცია ვალდებული არ არის, აანაზღაუროს შესყიდვაში  მონაწილეობათან 

დაკავშირებული ხარჯები. 

1.22. ელექტრონულ ტენდერთან დაკავშირებული ყველა დოკუმენტი ან/და  ინფორმაცია 

წარმოდგენილი უნდა იქნეს ქართულ ენაზე, დოკუმენტების ან/და ინფორმაციის უცხოურ ენაზე  წარდგენის 

შემთხვევაში მათ უნდა დაერთოს ნოტარიულად დამოწმებული ქართული თარგმანი.  

1.23. დავის შემთხვევაში  უცხოენოვან დოკუმენტსა და მის ქართულ ენაზე შესრულებულ  

თარგმანს შორის, პრიორიტეტის მინიჭების საკითხს  წყვეტს სატენდერო კომისია.  

1.24. სახელმწიფო შესყიდვების ერთიან ელექტრონულ სისტემაში (შემდგომში - სისტემა) 

ატვირთული ყველა დოკუმენტი ან/და ინფორმაცია  ხელმოწერილი ან/და ბეჭედდასმული უნდა იყოს 

უფლებამოსილი პირის მიერ. 

1.25. ხელშეკრულების ფორმა და პირობები მოცემულია სატენდერო დოკუმენტაციაში, რომელიც 

ხელშეკრულების დადების მომენტისთვის დაზუსტდება სატენდერო წინადადების შესაბამისად.  

1.26. პრეტენდენტს არა აქვს უფლება წარმოადგინოს ალტერნატიული სატენდერო წინადადება.  

1.27. სატენდერო დოკუმენტაციასთან დაკავშირებული განმარტებების მიღება პრეტენდენტს 

შეუძლია სახელმწიფო შესყიდვების ერთიან ელექტრონულ სისტემაში კითხვა/პასუხის რეჟიმის გამოყენებით 

და ქ. თბილისი, წმინდა ნიკოლოზის/ნინო ჩხეიძის ქ. #2-ში, საკონტაქტო პირი  ვატო შავგულიძე                             

ტელ: 2910517  შიდა – 7058.  

 

2. ტექნიკური დოკუმენტაცია 

 

2.1.  შესყიდვის ობიექტის  დასახელება, რაოდენობა, მახასიათებლები, მიწოდების წესი. 

2.1.1 წინამდებარე სატენდერო წინადადება ითვალისწინებს  საოფისე ავეჯის შესყიდვას.  

2.1.2  შემოთავაზებული საოფისე ავეჯი  ტექნიკური მახასიათებლები  უნდა აკმაყოფილებდეს დანართი №1-ით 

განსაზღვრულ მოთხოვნებს.  

2.1.3. შესყიდვის ობიექტის მიწოდება/მონტაჟი განხორციელდება ხელშეკრულების ძალაში შესვლიდან 

არაუგვიანეს 40 კალენდარულ დღეში.  

2.1.4 შესყიდვის ობიექტის მიწოდება/მონტაჟი განხორციელდება  შემდეგ მისამართებზე: ქ. თბილისი, 

სანაპიროს ქ. №2. 

2.1.5 . დანართი #1--ში  განსაზღვრულ საქონელზე უნდა ვრცელდებოდეს  არანაკლებ 3   წლიანი გარანტია. 

 

     2.2.  ანგარიშსწორების სავალდებულო პირობები: 

     2.2.1. შემსყიდველი  ავანსის სახით მიმწოდებელს ჩაურიცხავს, ხელშეკრულების ღირებულების  80%-ს,  

შესაბამისი საბანკო დაწესებულების მიერ გაცემული გარანტიის წარმოდგენიდან 10  (ათი) სამუშაო დღის 

ვადაში.  

      2.2.2. მიღება-ჩაბარების აქტის გაფორმების შემდეგ შემსყიდველი იღებს ვალდებულებას გადაუხადოს 

მიმწოდებელს მიღებული საქონლის ღირებულების 20%, შესაბამისი საგადასახადო ანგარიშ-ფაქტურის 

წარმოდგენისა და მიღება-ჩაბარების აქტის გაფორმებიდან  15 (ათი) სამუშაო დღის განმავლობაში.  

      2.2.3. შემსყიდველი ანგარიშწორებას განახორციელებს: 2015 წლის საკუთარი შემოსავლებით მიღებული 

სახსრებით                  

 

2.3. პრეტენდენტის მიერ სისტემაში ასატვირთი დოკუმენტაცია: 

        2.3.1 პტერენდენტმა უნდა წარმოადგინოს ფასთა ცხრილი შემსყიდველი ორგანიზაციის მიერ 

განსაზღვრული ფასთა ცხრილის ფორმით (სატენდერო დოკუმენტაციის დანართი №1).  

        2.3.2 პრეტენდენტის მიერ ფასთა ცხრილის წარმოდგენა გულისხმობს პრეტენდენტის თანხმობას 

სატენდერო დოკუმენტაციით განსაზღვრულ მიწოდების ვადებზე და ანგარიშწორების პირობებზე. 

        2.3.3 პრეტენდენტს 2013-2014 წლების განმავლობაში უნდა გააჩნდეს 100 000 ლარის ღირებულების 

მსგავსი მახასიათებლების მქონე ავეჯის  მიწოდების გამოცდილება, დასადასტურებლად პოტენციურმა 

მიმწოდებელმა სისტემაში უნდა ატვირთოს ხელშეკრულებები და  შესაბამისი ხელშეკრულებებით 

გათვალისწინებული საქონლის მიღება-ჩაბარების აქტების ასლები.  

        2.3.4 პრეტენდენტმა  დანართი  №2-ის შესაბამისად  უნდა წარმოადგინოს შესაბამისი უფლებამოსილი 

პირის მიერ დამოწმებული ინფორმაცია, პრეტენდენტის მეწარმე სუბიექტის სამართლებრივ-

ორგანიზაციული ფორმის, ხელმძღვანელობის და წარმომადგენლობის უფლების მქონე პირის, 

სახელწოდების, იურიდიული მისამართის, ადმინისტრაციის ფაქტობრივი მისამსართის, საბანკო 

რეკვიზიტების და საიდენთიფიკაციო კოდის შესახებ. 

        2.3.5. სატენდერო კომისიის მოთხოვნის საფუძველზე მიმწოდებელი ვალდებულია, თუ მის მიერ 

ტენდერში ელექტრონული ვაჭრობის შედეგად სისტემაში დაფიქსირებული საბოლოო ფასი 20%-ზე მეტით 

დაბალია შესყიდვის ობიექტის სავარაუდო ღირებულებაზე,  დაასაბუთოს ფასწარმოქმნის ადეკვატურობა. 

3. პრეტენდენტის მიერ წარმოსადგენი საკვალიფიკაციო დოკუმენტაცია 

         საკვალიფიკაციო მოთხოვნების თანახმად, პრედენდენტმა უნდა წარმოადგინოს შემდეგი დოკუმენტები:         

     3.1.1. იურიდიული პირებისა და ინდივიდუალური მეწარმეთათვის:  

ა) ამონაწერი მეწარმეთა და არასამეწარმეო (არაკომერციული) იურიდიულ პირთა რეესტრიდან;  

ბ)  ცნობა შესაბამისი საგადასახდო ორგანოდან ბიუჯეტის წინაშე დავალიანების არ არსებობის შესახებ.  

გ) ცნობა უფლებამოსილი ორგანოდან, რომ მიმწოდებლის მიმართ არ მიმდინარეობს 

რეორგანიზაცია,ლიკვიდაცია, გადახდისუუნარობის საქმის წარმოება;  

   

 

     3.1.2.  ფიზიკური პირებისათვის:  

ა) პირადობის მოწმობის ქსეროასლს;  

ბ) ცნობა შესაბამისი საგადასახდო ორგანოდან ბიუჯეტის წინაშე დავალიანების არ არსებობის შესახებ. 

გ) ცნობა უფლებამოსილი ორგანოდან, რომ მის მიმართ არ მიმდინარეობს გადახდისუუნარობის საქმის 

წარმოება. 

      3.2. ადმინისტრაციული ორგანოებიდან წარმოსადგენი საკვალიფიკაციო მონაცემების დამადასტურებელი 

დოკუმენტები (გარდა პირადობის მოწმობის ქსეროასლისა) გაცემული უნდა იყოს „გამარტივებული 

შესყიდვის, გამარტივებული ელექტრონული ტენდერისა და ელექტრონული ტენდერის ჩატარების წესის“ 

შესახებ სახელმწიფო შესყიდვების სააგენტოს თავმჯდომარის 2011 წლის 7 აპრილის №9 ბრძანებით 

დამტკიცებული წესის მე-2 მუხლის პირველი პუნქტის „ლ“ ქვეპუნქტით გათვალისწინებული ეტაპის 

დაწყების შემდეგ, ხოლო არარეზიდენტი პრეტენდენტის შემთხვევაში – „გამარტივებული შესყიდვის, 

გამარტივებული ელექტრონული ტენდერისა და ელექტრონული ტენდერის ჩატარების წესის“ შესახებ 

სახელმწიფო შესყიდვების სააგენტოს თავმჯდომარის 2011 წლის 7 აპრილის №9 ბრძანებით დამტკიცებული 

წესის მე-2 მუხლის პირველი პუნქტის „ლ“ ქვეპუნქტით გათვალისწინებული ეტაპის დაწყებამდე არა 

უგვიანეს ოცდაათი დღისა.  

     3.3. სატენდერო დოკუმენტაციის 3.1 პუნქტით გათვალისწინებული, ადმინისტრაციული ორგანოებიდან 

წარმოსადგენი საკვალიფიკაციო მონაცემების დამადასტურებელი დოკუმენტები შემსყიდველ ორგანიზაციაში 

წარმოდგენილ უნდა იქნეს სატენდერო კომისიის მოთხოვნის შესაბამისად. არარეზიდენტმა 

პრეტენდენტ(ებ)მა უნდა წარმოადგინონ თავიანთი ქვეყნის შესაბამისი უფლებამოსილი ორგანოების მიერ 

გაცემული საკვალიფიკაციო მონაცემების დამადასტურებელი დოკუმენტები, რომლებსაც თან უნდა დაერთოს 

ნოტარიულად დამოწმებული თარგმანი ქართულ ენაზე.  

      3.4. თეთრ სიაში რეგისტრირებული მიმწოდებლები თავისუფლდებიან ადმინისტრაციული ორგანოები-

დან წარმოსადგენი საკვალიფიკაციო მონაცემების დამადასტურებელი დოკუმენტების შემსყიდველისთვის 

წარდგენისგან.  

4. სახელმწიფო შესყიდვის შესახებ ხელშეკრულების პროექტი 

 

წინამდებარე დოკუმენტი წარმოადგენს სახელმწიფო შესყიდვების შესახებ ხელშეკრულების პროექტს, 

რომელიც დაიდება ელექტრონული ტენდერის ჩატარების შემდეგ. წინამდებარე ხელშეკრულების პროექტის 

პირობების დაზუსტება განხორციელდება გამარჯვებული პრეტენდენტის სატენდერო წინადადების 

შესაბამისად, რომელიც ამავდროულად თანდართული ექნება ხელშეკრულებას, როგორც მისი განუყოფელი  

ნაწილი. 

     ქ. თბილისი                                                                         ---  --------------   2015 წ. 

        საჯარო რეესტრის ეროვნული სააგენტო, შემდგომში წოდებული `შემსყიდველად”, წარმოდგენილი 

თავმჯდომარის მოადგილის ალექსანდრე თევდორაძის სახით და --------------------  შემდგომში წოდებული 

`მიმწოდებლად”, წარმოდგენილი ------------------------------ სახით, ორივე ერთად წოდებული როგორც 

,,მხარეები“,  ვმოქმედებთ რა საქართველოს კანონმდებლობის და ,,სახელმწიფო შესყიდვების შესახებ” საქართველოს 

კანონის შესაბამისად, ვდებთ წინამდებარე ხელშეკრულებას: 

1. გამოყენებული ტერმინების განმარტებები 

ხელშეკრულებაში გამოყენებულ ტერმინებს აქვს შემდეგი მნიშვნელობა: 

1.1 `ხელშეკრულება სახელმწიფო შესყიდვის შესახებ~ (შემდგომში – `ხელშეკრულება~) – შემსყიდველსა და 

მიმწოდებელს შორის დადებული ხელშეკრულება, რომელიც ხელმოწერილია მხარეთა მიერ, მასზე 

თანდართული ყველა დოკუმენტით და ასევე მთელი დოკუმენტაციით, რომელზეც ხელშეკრულებაში არის 

მინიშნებები.  

1.2 `ხელშეკრულების ღირებულება~ – საერთო თანხა, რომელიც უნდა გადაიხადოს შემსყიდველმა 

მიმწოდებლის მიერ ხელშეკრულებით ნაკისრი ვალდებულებების სრული და ზედმიწევნით 

შესრულებისათვის. 

1.3 `დღე~, `კვირა~, `თვე~ – კალენდარული დღე, კვირა, თვე. 

1.4 `შემსყიდველი” – ორგანიზაცია, რომელიც ახორციელებს შესყიდვას. 

1.5 `მიმწოდებელი” – პირი, რომელიც ახორციელებს საქონლის მიწოდებას ამ ხელშეკრულების 

ფარგლებში. 

1.6 `საქონელი” – ხელშეკრულების მე-2 მუხლით გათვალისწინებული ხელშეკრულების საგანი. 

1.7 „ინსპექტირება“ – ხელშეკრულების პირობების შესრულების კონტროლი და ზედამხედველობა. 
 

2. ხელშეკრულების საგანი 

2.1 ხელშეკრულების საგანია  საოფისე ავეჯის შესყიდვა (CPV-39130000). 

2.2 საქონლის დასახელება, რაოდენობა და ტექნიკური მახასიათებლები მოცემულია მიმწოდებლის მიერ 

წარმოდგენილ ფასთა ცხრილში (დანართი №1). 
 

3.   ხელშეკრულების ღირებულება 

3.1 ხელშეკრულების ღირებულება განისაზღვრება მიმწოდებლის მიერ წარმოდგენილი ფასთა ცხრილის 

(დანართი №1)  შესაბამისად და შეადგენს --------- (-----------------------) ლარს,  

3.2 ხელშეკრულების ღირებულება მოიცავს, როგორც საქონლის ღირებულებას, ასევე წინამდებარე 

ხელშეკრულების შესრულებასთან დაკავშირებით მიმწოდებლის მიერ გაწეულ ყველა ხარჯს და 

საქართველოს კანონმდებლობით გათვალისწინებულ გადასახადებს, დღგ-ს ჩათვლით. 
 

4.      მხარეთა ვალდებულებები 

4.1. მიმწოდებელი ვალდებულია: 

ა) დანართი №1-ით გათვალისწინებული საქონლის მიწოდება/მონტაჟი განახორციელოს ხელშეკრულების 

ძალაში შესვლიდან ---- კალენდარული დღის განმავლობაში.  საქონლის მიწოდება/მონტაჟი უნდა 

განხორციელდეს შემდეგ მისამართზე: ქ. თბილისი, სანაპიროს ქ. №2.   

ბ)  განიხილოს შემსყიდველის პრეტენზიები და მიაწოდოს მოტივირებული პასუხი ყველა საკითხზე, 

აგრეთვე დაუყოვნებლივ მოახდინოს რეაგირება და უზრუნველყოს აღმოჩენილი ხარვეზების გამოსწორება 

შეტყობინების მიღებიდან 20  (ოცი) კალენდარული დღის ვადაში. 

გ)   განახორციელოს ამ ხელშეკრულებით მასზე დაკისრებული სხვა ვალდებულებები. 

     4.2  შემსყიდველი ვალდებულია:  

ა) უზრუნველყოს ინსპექტირების განხორციელება;  

ბ) განახორციელოს ამ ხელშეკრულებით მასზე დაკისრებული სხვა ვალდებულებები. 

 

5.      გარანტია 

5.1  წინამდებარე ხელშეკრულების საფუძველზე შესყიდულ საქონელზე ვრცელდება გარანტია მიღება 

ჩაბარების აქტის გაფორმების დღიდან -------- წლის  განმავლობაში. 

5.2   საგარანტიო პერიოდის განმავლობაში შესყიდული პროდუქციის ექსპლუატაციისას, ექსპლუატაციის 

ნორმების დაცვის პირობებში, დეფექტების გამოვლენის შემთხვევაში, მიმწოდებელი ვალდებულია, 

შეტყობინების მიღებიდან 20 (ოცი) კალენდარულ დღეში განახორციელოს წუნდებული საქონლის ან მისი 

ნაწილის შეკეთება ან შეცვლა შემსყიდველის მხრიდან რაიმე დამატებითი დანახარჯების გაწევის გარეშე. 

5.3    მიმწოდებლის მიერ 5.2 პუნქტში მითითებული ვალდებულების შეუსრულებლობის შემთხვევაში 

შემსყიდველს უფლება აქვს საკუთარი ხარჯებით აღმოფხვრას ექსპლუატაციის პროცესში გამოვლენილი 

დეფექტები და მოსთხოვოს მიმწოდებელს შესაბამისი ხარჯების ანაზღაურება.  
 

6.      ინსპექტირება 

6.1 შემსყიდველი უფლებამოსილია ჩაატაროს ინსპექტირება, რისთვისაც გამოყოფს უფლებამოსილ 

პირს/პირებს, ხოლო მიმწოდებელი ვალდებულია ხელი შეუწყოს მას/მათ ინსპექტირების 

განხორციელების დროს. 

6.2 ინსპექტირებას განახორციელებენ შემსყიდველის სამეურნეო სამსახურის შესაბამისი 

უფლებამოსილი პირ(ებ)ი.  

6.3 შემსყიდველის მიერ ინსპექტირება განხორციელდება ხელშეკრულების შესრულების ნებისმიერ 

ეტაპზე. 

6.4 შემსყიდველის შესაბამისი წარმომადგენელი (წარმომადგენლები, მოწვეული ექსპერტი) 

უფლებამოსილია ჩაატაროს ხარისხის კონტროლი და თუ აღმოჩნდება წუნდებული საქონელი, 

მიმწოდებელი ვალდებულია დაუყოვნებლივ მოახდინოს რეაგირება და გამოასწოროს წუნი 20 (ოცი) 

კალენდარული დღის ვადაში.   
 

7.       საქონლის მიღება-ჩაბარების წესი 

 საქონლის მიღება წარმოებს მიღება-ჩაბარების აქტის სახით. მიღება-ჩაბარების აქტი ფორმდება 

წერილობითი ფორმით, მხარეთა უფლებამოსილი წარმომადგენლების ხელმოწერით, ინსპექტირების 

განმახორციელებელი პირ(ებ)ის დადებითი დასკვნის საფუძველზე. 

8.     ანგარიშსწორება 

8.1 ანგარიშსწორება განხორციელდება შემდეგი პირობებით:  

         ა)    ანგარიშსწორების ვალუტა – ლარი;  

         ბ) ანგარიშსწორების ფორმა – უნაღდო, წინამდებარე ხელშეკრულებაში მითითებული 

მიმწოდებლის საბანკო რეკვიზიტების შესაბამისად. 

               გ) დაფინანსების წყარო: 2015 წლის საკუთარი შემოსავლებით მიღებული სახსრები.  

       8.2 შემსყიდველი  ავანსის სახით მიმწოდებელს ჩაურიცხავს, ხელშეკრულების ღირებულების  80%-ს,  

შესაბამისი საბანკო დაწესებულების მიერ გაცემული გარანტიის წარმოდგენიდან 10  (ათი) სამუშაო დღის 

ვადაში.  

          8.3. მიღება-ჩაბარების აქტის გაფორმების შემდეგ შემსყიდველი იღებს ვალდებულებას გადაუხადოს 

მიმწოდებელს მიღებული საქონლის ღირებულების 20%, შესაბამისი საგადასახადო ანგარიშ-ფაქტურის 

წარმოდგენისა და მიღება-ჩაბარების აქტის გაფორმებიდან  15 (ათი) სამუშაო დღის განმავლობაში.  

 

9.      ხელშეკრულების შესრულების შეფერხება 

9.1  თუ ხელშეკრულების შესრულების პროცესში მხარეები წააწყდებიან რაიმე ხელშემშლელ 

გარემოებებს, რომელთა გამო ფერხდება ხელშეკრულების პირობების შესრულება, ამ მხარემ 

დაუყოვნებლივ უნდა გაუგზავნოს მეორე მხარეს წერილობითი შეტყობინება შეფერხების ფაქტის, მისი 

შესაძლო ხანგრძლივობის და გამომწვევი მიზეზების შესახებ. შეტყობინების მიმღებმა მხარემ შესაძლო 

უმოკლეს ვადაში უნდა აცნობოს მეორე მხარეს მის მიერ მიღებული გადაწყვეტილება აღნიშნულ 

გარემოებებთან დაკავშირებით. 

9.2 იმ შემთხვევაში, თუ ხელშეკრულების პირობების შესრულების შეფერხების გამო მხარეები 

შეთანხმდებიან ხელშეკრულების პირობების შესრულების ვადის გაგრძელების თაობაზე, ეს 

გადაწყვეტილება უნდა გაფორმდეს ხელშეკრულებაში ცვლილების შეტანის გზით, ხელშეკრულების მე-11 

მუხლის შესაბამისად. 
 

10.  ხელშეკრულების პირობების შეუსრულებლობა 

10.1   წინამდებარე ხელშეკრულების 4.1 პუნქტის `ა~ ქვეპუნქტით განსაზღვრული საქონლის 

მიწოდების ვადების გადაცილების შემთხვევაში, მიმწოდებელს ეკისრება პირგასამტეხლო ყოველ 

ვადაგადაცილებულ დღეზე ხელშეკრულების ღირებულების  0.3%-ის ოდენობით. 

10.2   წინამდებარე ხელშეკრულების 6.4 და 5.2 პუნქტებით განსაზღვრული პირობის დარღვევის 

შემთხვევაში, მიმწოდებელს ეკისრება პირგასამტეხლო ყოველ ვადაგადაცილებულ დღეზე წუნდებული 

საქონლის ღირებულების 0.3%-ის ოდენობით. 

10.3   წინამდებარე ხელშეკრულების 8.2 და 8.3 პუნქტებით განსაზღვრული გადახდის ვადის 

გადაცილების შემთხვევაში, მიმწოდებელი უფლებამოსილია დააკისროს შემსყიდველს პირგასამტეხლო 

ყოველ ვადაგადაცილებულ დღეზე ხელშეკრულების ღირებულების  0,3%-ის ოდენობით. 

10.4   იმ შემთხვევაში, თუ მიმწოდებელზე დაკისრებული პირგასამტეხლოს ჯამური თანხა 

გადააჭარბებს ხელშეკრულების ღირებულების 3 (სამი) პროცენტს, შემსყიდველი იტოვებს უფლებას 

შეწყვიტოს ხელშეკრულება და მოსთხოვოს მიმწოდებელს შესაბამისი პირგასამტეხლოს ანაზღაურება.  

10.5   პირგასამტეხლოს გადახდა არ ათავისუფლებს მიმწოდებელს ძირითადი ვალდებულებების 

შესრულებისაგან. 
 

11. ხელშეკრულებაში ცვლილებების შეტანა 

11.1  ნებისმიერი ცვლილება წინამდებარე ხელშეკრულებაში განხორციელდება წერილობით, ორივე 

მხარის უფლებამოსილი წარმომადგენლების ხელმოწერით. 

11.2  თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების 

პირობების შეცვლის აუცილებლობა, ცვლილებების შეტანის ინიციატორი ვალდებულია წერილობით 

შეატყობინოს მეორე მხარეს შესაბამისი ინფორმაცია. 
 

 

12. დავების გადაწყვეტა 

12.1  ხელშეკრულების შესრულების პროცესში მხარეთა შორის წარმოქმნილი უთანხმოება წყდება 

მოლაპარაკებების გზით. 

12.2  თუ ასეთი მოლაპარაკების დაწყებიდან 5 (ხუთი) დღის განმავლობაში შემსყიდველი და 

მიმწოდებელი ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის 

გადაწყვეტის მიზნით შეუძლია მიმართოს საქართველოს სასამართლოს კანონით დადგენილი წესით. 

 

13. ხელშეკრულების შეწყვეტა 

13.1  თითოეული მხარე უფლებამოსილია შეწყვიტოს წინამდებარე ხელშეკრულების მოქმედება, თუ 

მეორე მხარე ვერ უზრუნველყოფს თავისი ვალდებულებების ჯეროვან შესრულებას, ან მოქმედი 

კანონმდებლობით დადგენილ სხვა შემთხვევებში.  

13.2     ხელშეკრულების ცალკეული პირობების მოქმედების შეწყვეტა არ ათავისუფლებს 

მიმწოდებელს დანარჩენი ვალდებულებების შესრულებისაგან. 

13.3     ხელშეკრულება აგრეთვე შეიძლება შეწყდეს მხარეთა წერილობითი შეთანხმების საფუძველზე. 

 

14. ხელშეკრულების მოქმედების ვადა 

      წინამდებარე ხელშეკრულება ძალაში შედის ხელშეკრულების ხელმოწერის თარიღიდან და 

მოქმედებს 2015 წლის  --------------- ჩათვლით. 

15. ფორს-მაჟორი 

15.1  წინამდებარე ხელშეკრულების დამდები რომელიმე მხარის მიერ ხელშეკრულების პირობების 

შეუსრულებლობა არ გამოიწვევს საჯარიმო სანქციების გამოყენებას, თუ ხელშეკრულების შესრულების 

შეფერხება ან მისი ვალდებულებების შეუსრულებლობა გამოწვეულია ფორს-მაჟორული მდგომარეობით. 

15.2  ამ მუხლის მიზნებისათვის `ფორს-მაჟორი” ნიშნავს მხარეებისათვის გადაულახავ და მათი 

კონტროლისაგან დამოუკიდებელ გარემოებებს, რომლებიც არ არიან დაკავშირებულნი შემსყიდველის 

ან/და მიმწოდებლის შეცდომებსა და დაუდევრობასთან, და რომლებსაც გააჩნიათ წინასწარ 

გაუთვალისწინებელი ხასიათი. ასეთი გარემოება შეიძლება გამოწვეული იქნეს ომით ან სტიქიური 

მოვლენებით, ეპიდემიით, კარანტინით, საბიუჯეტო ასიგნებების მკვეთრი შემცირებით და სხვა. 

15.3  მხარემ, რომელსაც შეექმნა ფორს-მაჟორული გარემოება, დაუყოვნებლივ წერილობით უნდა 

აცნობოს მეორე მხარეს შექმნილი გარემოების და მისი სავარაუდო აღმოფხვრის ვადის შესახებ, 

წინააღმდეგ შემთხვევაში იგი არ თავისუფლდება ხელშეკრულების პირობების სრული ან ნაწილობრივი 

შეუსრულებლობით გამოწვეული პასუხისმგებლობისგან. 

 
 

16. სხვა პირობები 

ხელშეკრულება შედგენილია სამი თანაბარი იურიდიული ძალის მქონე ეგზემპლარად, ქართულ 

ენაზე, აქედან ერთი ეგზემპლარი გადაეცემა მიმწოდებელს, ხოლო ორი – შემსყიდველს. 

 

შემსყიდველი: 

საჯარო რეესტრის ეროვნული სააგენტო, 

 წარმოდგენილი თავმჯდომარის მოადგილის 

ალექსანდრე თევდორაძის  სახით, 

მისამართი: ქ. თბილისი, წმინდა ნიკოლოზის/ნ. ჩხეიძის ქ. №2. 

საბანკო რეკვიზიტები: ანგ. №GE46BG000000113686601, 

სს  „საქართველოს ბანკი“, კოდი: BAGAGE22, 

სკ - 202238621 

--------------------------------------- 

 

 

მიმწოდებელი: 

----------------------- 

წარმოდგენილი ----------------------- სახით, 

 

მისამართი: ---------------------------------- 

საბანკო რეკვიზიტები: ანგ. №------------------------------, 

სს  -------------------“, კოდი: ---------------------, 

სკ -------------------------- 

--------------------------------------- 

დანართი #1 

საქონლის ზომებში( სიგრძე, სიგანე,სიმაღლე) დასაშვებია  7 (შვიდი)  სმ.-იანი  ცდომილება 

მოწოდებული საქონელი  სრულად უნდა იყოს   ქარხნული წარმოების. 

# საორიენტაციო ესკიზები საქონლის ტექნიკური აღწერილობა რაოდენობა 
ერთეულის 

ფასი 

საერთო 

ფასი 

მწარმოებელი, 

ქვეყანა, 

კომპანია 

საგარანტიო 

ვადა 

მოწოდების 

ვადა 

1 

 

 მაგიდის ზედაპირის სისქე  44-50 მმ-იანი ლამინატი.  

მაგიდის ზედაპირი ზომით:  სიგანე 210 სმ, სიღრმე 100 სმ. 

ფეხში მოთავსებული უნდა იყოს საკაბელო არხები. 

შეღებილი მდფ.-ის ფეხით.  მაგიდას  უნდა ქონდეს 

შტეფსელების კომპლექტი.  მაგიდის სიგანის რეგულირების 

შესაძლებლობით    260 სმ-დან 300 სმ-მდე. მაგიდას უნდა 

მოყვებოდეს ორი კარადა. ერთი კარადა უნდა იდგეს  

ჩარჩოსებურ მეტალის ფეხზე,  სიგანით  170 სმ. ხოლო მეორე  

- კარადა 2 უჯრით, ზომით: სიგანე 80 სმ, სიღრმე 80 სმ, 

სიმაღლე 64 სმ. კარადის ზედაპირი - 30-35 მმ-იანი,  ხოლო 

კარკასი - 18 მმ-ანი ლამინატით . უჯრებს უნდა ჰქონდეს 

მეტალის სახელური. 

1       

 მი

ი
  

  

2 

 

კონსოლი 3 სათავსოთი. ზედაპირით - 44 -50 მმ-ანი 

ლამინატი. ჯამური სიგრძით 230 სმ, სწორი ზედაპირის 

სიმაღლით - 73 მმ, სიგანით - 50 სმ.  

1       

3 

 

კარადა დახურული სათავსოებით და ღია კარებით. ზომით:  

სიგანე  235 სმ, სიმაღლე 184 სმ, სიღრმე 50 სმ. კარადას  

მარცხენა მხარეს  მთელ სიგრძეზე  უნდა ჰქონდეს კარი, 

ხოლო მარჯვენა მხარეს - საორიენტაციო ესკიზის 

შესაბამისად. 

1       

4 

 

შეხვედრების მაგიდა. ზედაპირი 44-50 მმ-ანი ლამინატი. 

ზომით:   სიგრძე 220 სმ, სიგანე 110 სმ, სიმაღლე - 75 სმ. 

შეღებილი მდფ-ის, პანელის ტიპის ფეხებით. 

1       

5 

 

დაბალი ჟურნალის მაგიდა მინის ზედაპირით, სისქით 10-14 

მმ. ზომით: სიგანე 80 სმ, სიღრმე 50 სმ, სიმაღლე 45 სმ. 

ქრომირებული  ფეხებით. 

1       

6 

 

დაბალი ჟურნალის მაგიდა ქვედა თაროთი, ზომით: სიგრძე 

90 სმ, სიღრმე 60 სმ, სიმაღლე 43 სმ. ზედაპირი - 44-50 მმ-ანი 

ლამინატით. მაგიდა უნდა იდგეს  4  ბრტყელ ფეხზე.  

1       

7 

 

1-ადგილიანი რბილი სავარძელი ზომით: სიგანე 110 სმ, 

სიღრმე 96 სმ, სიმაღლე 64 სმ. ქრომირებული  ფეხებით.  

გადასაკრავი მასალა-მაღალი ხარისხის ხელოვნური ტყავი ან 

ნაჭერი. 

2       

8 

 

2-ადგილიანი რბილი სავარძელი ზომით: სიგანე 196 სმ, 

სიღრმე 96 სმ, სიმაღლე 64 სმ. ქრომირებული  ფეხებით.  

გადასაკრავი მასალა-მაღალი ხარისხის ხელოვნური ტყავი ან 

ნაჭერი. 

1       

9 

 

1-ადგილიანი რბილი სავარძელი ზომით: სიგანე 87 სმ, 

სიღრმე 85 სმ, სიმაღლე 77 სმ.ხის ფეხით. გადასაკრავი 

მასალა-მაღალი ხარისხის ხელოვნური ტყავი ან ნაჭერი. 

2       

10 

 

2-ადგილიანი რბილი სავარძელი ზომით: სიგანე 151სმ, 

სიღრმე 85სმ, სიმაღლე 77სმ. ხის ფეხებით. გადასაკრავი 

მასალა-მაღალი ხარისხის ხელოვნური ტყავი ან ნაჭერი. 

1       

11 

 

დაბალი კარადა 3 უჯრით, საკეტით, 1 თაროთი (2 ნიშა), 

დახურული სათავსოთი. სიმაღლეში რეგულირებადი 

ფეხებით. ზომით:  სიგანე 125 სმ, სიგანე 55 სმ, სიმაღლე 56 სმ. 

1       

12 

 

 კარადა მინის კარით. მინის კარი ჩასმული უნდა იყოს  

ალუმინის ჩარჩოებში. შემაკავებელი ანჯამით.ზომით: 

სიგანე 80 სმ, სიღრმე 42 სმ, სიმაღლე 81 სმ.  სიმაღლეში 

რეგულირებადი ფეხებით. 

1       

13 

 

დახურული კარადა  გასაწევი კარით. შემაკავებელი 

ანჯამით.ზომით:  სიგანე 90 სმ, სიღრმე 42 სმ, სიმაღლე 74 სმ.  

სიმაღლეში რეგულირებადი ფეხებით. 

3       

14 

 

კარადა ორი კარით და ღია თაროთი. შემაკავებელი ანჯამით.  

ზომით:  სიგანე 80 სმ, სიღრმე 42 სმ, სიმაღლე 117 სმ.                

სიმაღლეში რეგულირებადი ფეხებით. 

2       

15 

 

კარადა ოთხი კარით. შემაკავებელი ანჯამით.ზომით: სიგანე 

80 სმ, სიღრმე 42 სმ, სიმაღლე 156 სმ.  სიმაღლეში 

რეგულირებადი ფეხებით და საკეტით. 

1       



13 
 

16 

 

კარადა მთელ სიგრძეზე ერთი კარით, თაროთი , მილით 

(ტანსაცმლის დასაკიდებლად) და  შემაკავებელი 

ანჯამით.ზომით:  სიგანე 80 სმ, სიღრმე 42 სმ, სიმაღლე 156 

სმ.  სიმაღლეში რეგულირებადი ფეხებით. 

1       

17 

 

მრგვალი სამზარეულოს მაგიდა. დიამეტრი 80 სმ. ზედაპირი 

-  18-22 მმ-ანი ლამინატი. ცენტრალური ქრომირებული 

ფეხით. 

1       

18 

 

ლამინატის მაგიდა , ზომით:  სიგანე - 770 სმ, სიღრმე 

(ყველაზე განიერ ადგილას) - 115 სმ, სიმაღლე - 74 სმ. 30-35 

მმ-ანი ზედაპირით.  სიმაღლეში რეგულირებადი ფეხებით. 

1       

 

19 

 

  
ტყავის  სკამი ალუმინის ფეხზით. ზომით:  სიგანე 64 სმ, 

სიღრმე 69 სმ, სიმაღლე 100 სმ. 
8       

20 

  

სამზარეულოს სკამი ქრომირებული ფეხით. ზომით:  სიგანე 

49 სმ, სიღრმე 54 სმ, სიმაღლე 90 სმ. 
2       

 

21 

 

  

 ტყავის სკამი, მულტიბლოკის მექანიზმით. ალუმინის 

სახელურებითა და ფეხით. ზომით:  სიგანე 64 სმ, სიღრმე 69 

სმ, სიმაღლე 120 

1       

22 სულ ჯამი   (ლარი)   

დანართი №2 

 

 

რეკვიზიტები: 

 

 

პრეტენდენტის იურიდიული ფორმა და დასახელება: 

 

ხელმძღვანელის სახელი და გვარი,  

 

პრეტენდენტის იურიდიული ან/და ფაქტიური მისამართი: 

 

საიდენტიფიკაციო კოდი: 

 

პრეტენდენტის ტელეფონის ნომერი: 

 

ელექტრონული მისამართი: 

 

ბანკის დასახელება: 

 

ბანკის კოდი: 

 

ანგარიშსწორების ანგარიში: 

დანართი №3 

 

 

 


